ООУ„Страшо Пинџур“ село Мало Коњари

Врз основа на член 72, 75 и член 113 став 1 алинеа 18  од Законот за основно образование („Службен весник на  Република Северна Македонија“  број 161 од 05.08.2019 година) директорот на училиштето  донесува: 

ИНТЕРЕН АКТ
Правилник за изрекување Педагошки мерки, видови пофалби и награди за учениците во ООУ„Страшо Пинџур“ село  Мало Коњари
Педагошки мерки
Член  1

       Педагошки мерки во основното училиште се применуваат кон ученици кои ги прекршуваат правилата на училишниот живот и не го почитуваат Куќниот ред на училиштето, а со цел да се постигне чувство на одговорност, толеранција, добри меѓуученички односи и спречување на негативни појави. 
Член 2

       Учениците кои не ги извршуваат обврските и ги повредуваат правилата на воспитно-образовната работа се применуваат   следниве педагошки мерки:

- Усна опомена

- Писмена опомена 
- Укор
           - Преместување на ученикот во друга паралелка 
           - Намалување на поведението
Член 3


Со изрекување на педагошките мерки од член 2, директорот на училиштето формира Тим за поддршка кој ќе работи со родителот, односно старателот, ученикот, наставникот и парарлелката, со цел  надминување на проблемот. Тимот за поддршка е составен од двајца претставници од редот на стручните соработници и еден наставник. Училиштето може да повика и трети лица (социјален работник) да учествуваат во тимот за поддршка.

Член 4

Педагошката мерка Усна опомена  се изрекува при:

- зачестена недисциплина за време на часовите и одморите;

- зачестени вербални навреди меѓу учениците;

- зачестено нарушување на редот и хигиената во училницата;

- злоупотреба  на мобилни телефони и носење други електронски  предмети и материјали кои не се дозволени  во училиштето.
· 5 неоправдани изостаноци;
      Усната опомена ја предлагаат наставниците, директорот, а ја изрекува одделенскиот раководител на паралелката и се запишува во дневникот на паралелката и евидентниот лист на ученикот за периодот во кој е изречена.
Член 5

Педагошката мерка Писмена опомена  се изрекува кога:


-   зачестено неоправдано  отсуствува од одредени часови;

- ученикот недолично и неодговорно се однесува кон соучениците, наставниците и другите вработени во училиштето;
-   уништил или учествувал во уништувањето на дел од училишниот имот;

-   учествувал во помали физички пресметки меѓу учениците;

-   10 неоправдани изостаноци;
          Писмената опомена ја предлага одделенскиот раководител, наставниците,  директор, а ја изрекува наставничкиот совет и се запишува во дневникот на паралелката и во евидентниот лист на ученикот за периодот во кој е изречена.
Член 6

Педагошката мерка Укор  се изрекува кога:


- индивидуално и/или групно често неоправдано отсуствува од одредени часови;

- често го пореметува текот на наставата;

- често го уништува училишниот имот;

- често навлегува во конфликти со ученици и наставници;

- 15 неоправдани изостаноци;
         Укорот го изрекува одделенскиот раководител, наставниците  и се запишува во дневникот на паралелката и во евидентниот лист на ученикот за периодот во кој е изречена.
Член 7
Педагошка мерка преместување во друга паралелка се изрекува на ученикот за:
· предизвикување и поттикнување на насилно однесување (пр. пренесување на неточни информации кои се повод за насилното однесување, скандирање пред или по насилното однесување, снимање на настанот и слично);
· насилно однесување;
· кражба;
· поттикнување на говор на омраза во група;
· уништување на инвентар и службени документи на училиштето;
· присила на соученик или друг ученик на неприфатливо однесување или рекетирање;
               -  20 неоправдани изостаноци;
           Педагошката мерка преместуање во друга паралелка ја предлага одделенскиот раководител, наставниците, директор  и ја донесува наставничкиот совет и се запишува во дневникот на паралелката и во евидентниот лист на ученикот за периодот во кој е изречена.
                                                          Член 8
            Педагошката мерка намалување на поведението се изрекува кон ученик кој врши потешки повреди на куќниот ред во училиштето и доколку не се случиле промени по разговорите и по предходно изречените педагошки мерки на ученикот и известување на родителите и кога:

           - покажува асоцијално и антисоцијално однесување;


- значително и постојано го уништува училишниот имот;

- намерно и смислено навредува и повредува друг ученик, наставник и друг вработен во училиштето;


- внесува и користи опасни и пиротехнички средства во училиштето;
           - направил некој потежок прекршок и изразено непочитување на правилникот;

- ученикот пуши цигари, конзумира алхохол и употребува наркотички средства; 
           -  25 неоправдани изостаноци ;

- Ако му е се изречени некои од претходните педагошки мерки и нема подобрување во неговото поведение и покрај сите советодавни разговори со него и родителот.


Педагошката мерка Намалување на поведението ја предлага одделенскиот раководител, настаниците, директор, а  ја донесува Наставничкиот совет и се запишува во дневникот на паралелката и во евидентниот лист на ученикот за периодот во кој е изречена.
          Поведението може да се намали на Добро или Незадоволително во зависност од тежината на прекршокот. За ова одлучува Наставничкиот совет и доколку  поведението се  подобри  педагошката мерка се  повлекува.
Член 9
          Педагошките мерки се применуваат индивидуално и се темелат на објективност, одмереност, праведност и педагошка одговорност.
          Педагошките мерки се изрекуваат индивидуално за секој ученик со претходно проучување на околностите кои довеле до потреба за нивно изрекување.
Член 10
          Пред изрекување на педагошките мерки претходи разговор со ученикот и родителот или старателот. Разговорот го води одделенскиот наставник, раководителот на паралелката, предметниот наставник, стручните соработници,  а по потреба директорот. За превземените активности се водат записници. Одделенскиот раководител активностите ги запишува во дневникот во преглед на изостаноци(други забелешки) и се води индивидуален записник.
Член 11
Изречената педагошка мерка детално се образложува со цел истата наполно да е разбирлива за ученикот кон кој се применува.
За изречените педагошки мерки од член 5, 6, 7 и 8 од овој интерен акт се изготвува одлука од Наставнички совет и се известува родителот (старателот) на ученикот. Родителот има право на приговор во врска со Одлуката во во рок од 7 дена од денот на известување.
          Приговорот се поднесува до Училишниот одбор кој може педагошката мерка да ја потврди или измени. Одлуката  од Училишниот одбор по приговорот е конечна.
Член 12
Изречените педагошки мерки се евидентираат во соодветна педагошка документација.  
Член 13
         Педагошките мерки од член  4 од овој интерен акт се евидентираат во дневникот на паралелката и евидентните листови на ученикот за периодот кога е изречена.
Педагошките мерки од член  5, 6,7 и 8 од овој интерен акт се евидентираат во дневникот на паралелката и евидентните листови на ученикот за периодот кога е изречена, со одлука од Наставнички совет и известување до родителот.
          Доколку настанат позитивни промени кај ученикот, изречената педагошка мерка намалување на поведението се повлекува и се подобрува поведението. 
Видови пофалби и награди


Член 14
Учениците од училиштето кои се истакнуваат со својата работа и поведение можат да бидат пофалени и наградени. 
Член 15


Пофалбите и наградите се доделуваат на ученик, група ученици, ученичка секција, екипа и паралелка во текот и на крајот на учебната година.

Член 16

          Ученикот се пофалува и наградува за:

- залагање и напредување во наставата;

- залагање   и   постигнат   успех    во    слободните    ученички    активности (натпревари, ликовни, литературни  и  други   наградни  конкурси,   изложби,  лични творби и слично);

- примерно  поведение,  позитивно      однесување    (развивање  другарство, помагање    на  други  ученици,  почитување    на  наставниците,   вработените   во училиштето и редовност во извршувањето на обврските); 


- залагање  и   придонес   во  разни   активности   во   училиштето   и локална средина; 
Член 17

          Пофалби и награди се доделуваат на:

- паралелка  која  посебно се истакнува со успех, поведение и  редовност во извршувањето на училишните обврски,

- група,  секција  или  екипа  која  постигнала особени резултати (прво, второ или трето место) на натпевари,

- паралелка,  група   или   секција   која   постигнала   најдобри  резултати  во одредена активност организирана во училиштето и надвор од него. 
Член 18

          Предлог за  пофалби и награди дава   оделенскиот  наставник,  предметниот наставник   и  училишната   комисија,  а  одлука  донесува   Одделенскиот односно Наставничкиот совет.
Член 19

         Пофалбите се доделуваат усно и писмено. Писмена пофалба се дава во вид на дипломи, пофалници и признанија. Наградите се даваат во вид на одредени вредности што одговараат на нивната педагошка намена: книги, билети за филмски, театарски и друг вид културно  уметнички  и спортски приредби, ученички прибор.
Член 20

          Пофалувањето и наградувањето се врши  на   свечен   начин  во  текот  и  на крајот од учебната година.
Член 21

За   пофалбите  и  наградите се води евиденција во училиштето.

ПРАВИЛНИК ЗА НАЧИНОТ НА ИЗБОР НА ПРВЕНЕЦ НА ГЕНЕРАЦИЈА
                                                         Член 22
 (1) Од учениците на 9 одделение се избира ученик за Првенец на генерацијата од учениците  кои го завршуваат основното училиште (понатаму: првенец на генерација) во секоја учебна година.

                                                               Член  23
Предлог на ученик-кандидат за првенец на одделение и првенец на генерација може да даде: раководител на паралелка, предметен наставник, стручен соработник или директорот.
                                                           Член 24
          За првенец на одделение и првенец на генерација може самостојно да се кандидира и ученик-поединец.
Член 25
Наставничкиот Совет  ја разгледува целокупната документација на пријавените кандидати, ги применува критериумите од овој правилник, постапува по критериумите од бодовната листа и  утврдува кој ученик ги исполнува условите за првенец.
  Член 26
(1) Одлуката за прогласување на ученик за првенец на одделение, односно генерација ја донесува Наставничкиот совет.

(2) За првенец на генерација може да биде прогласен ученик кој што: нема изречена педагошка мерка во текот на школувањето, континуирана има примерно поведение, покажува примерен однос во училиштето и надвор од него, има континуиран одличен успех по сите наставни предмети, постигнува успеси на натпревари во име на училиштето, активно учествува во слободните ученички активности, покажува активност во работата на ученичките организации, има освоено награди, дипломи или други признанија на ликовни, литературни или друг вид конкурси во име на училиштето и активности надвор од училиштето.
КРИТЕРИУМИ ЗА ИЗБОР НА ПРВЕНЕЦ  НА  ГЕНЕРАЦИЈА
Член 27
Врз основа на приложената документација на ученикот-кандидат и увидот во педагошката евиденција, Наставничкиот совет врши бодирање на кандидатите според следните критериуми:
1. Учество и освоено место на натпревари по наставни предмети
	Ниво на натпревар
	Прво место
	Второ место
	Трето место
	Учество

	
	Поед.
	Екипно
	Поед.
	Екипно
	Поед.
	Екипно
	Поед.
	Екипно

	Учил. Натпревар
	4
	2
	3
	1,5
	2
	1
	1
	0,5

	Општ. Натпревар
	7
	3,5
	6
	3
	5
	2,5
	2
	1

	 Регионален
	9
	4,5
	8
	4
	7
	3,5
	3
	1,5

	   Државен Натпр.
	12
	6
	10
	5
	9
	4,5
	4
	2

	Меѓунаро. Натпр.
	20
	10
	15
	7,5
	13
	6,5
	7
	3,5


2. Учество и освоено место на конкурси, изложби или ревии за ликовни творби, музички настапи, литературни творби, драмско, рецитаторско или техничко творештво
	Ниво на натпревар
	Прво место
	Второ место
	Трето место
	Учество

	
	Поед.
	Екипно
	Поед.
	Екипно
	Поед.
	Екипно
	Поед.
	Екипно

	Училишен
	4
	2
	3
	1,5
	2
	1
	1
	0,5

	Општински Натпревар
	7
	3,5
	6
	3
	5
	2,5
	2
	1

	 Регионален
	8
	4
	7
	3,5
	6
	3
	2
	1

	Државен натпр.
	10
	5
	8
	4
	7
	3,5
	4
	2

	 Меѓународен Натпр.
	16
	8
	12
	6
	10
	5
	8
	4


3. Учество и освоено место на спортски и разни други натпревари надвор од училиштето
	Ниво на натпревар
	Прво место
	Второ место
	Трето место
	Учество

	
	Поед.
	Екипно
	Поед.
	Екипно
	Поед.
	Екипно
	Поед.
	Екипно

	Училишен Натпревар
	4
	2
	3
	1,5
	2
	1
	1
	0,5

	Општински Натпревар
	7
	3,5
	6
	3
	5
	2,5
	2
	1

	 Регионален
	8
	4
	7
	3,5
	6
	3
	2
	1

	   Државен натпр.
	10
	5
	8
	4
	7
	3,5
	4
	2

	Меѓународен натпр.
	16
	6
	12
	6
	10
	5
	8
	4


4. За секој извршен избор на Првенец на одделението од претходните учебни години се добиваат по 10 бода во тековната учебна година;
5. За 0 неоправдани изостаноци и за 0 оправдани изостаноци  во актуелното одделение се добиваат по 5 бода;

6. За континуиран одличен успех од прво до соодветното одделение се добиваат 20 бода;

7. За учество во слободните ученички активности во актуелната учебна година по 2 бода за секција,

8. За обавување на одговорна улога во активностите на Ученичката  заедница на паралелката,

Ученичката заедница на училиштето  или друга организација на учениците, во актуелната учебна година, на ученикот му се доделуваат по 2 бода за секоја организација.
9. Секој предметен наставник што изведува настава во соодветната паралелка на секој ученик - кандидатот доделува:  0,5 или 0,7 или 0,9 бодови  со што  ученикот добива збир на доделени бодови од сите предмени наставници.
                                          Член 28
Во случај на еднаков број бодови  Првенец е ученикот кој има поголем број бодови според редот на критериумите од 1 до 9.
                                                         Член 29
(1) На ученикот што е прогласен за првенец на одделението му се доделуваат диплома и награда – книга.
 (2) Доделувањето на наградите за првенец се врши на свеченоста што се организира за учениците кои го завршуваат основното училиште.
Изостаноци  и отсуства

Член 30
Секое изостанување или задоцнување на ученикот на наставен час задолжително се регистрира како оправден или неоправдан изостанок во одделенскиот дневник освен отсуство заради учество во вонучилишни активности (натпревари, квизови,проекти и сл.) и отсуство заради вонучилишни активности по писмено барање на родител/старател.

Член 31
Ученикот е должен точно да ги каже причините за изостанувањето од наставата. Образложение на причините може да даде одделенскиот наставник, предметен наставник, родител или старател на ученикот. Изостаноците се регулираат со медицинска белешка. Причината за изостанувањето може да се регулира најдоцна во рок од 7 дена од денот на изостанувањето.

Член 32
Родителот е должен за секое изостанување на ученикот од наставата да го извести одделенскиот раководител на ученикот со писмена изјава. Известувањето треба да го стори благовремено или истиот ден кога ученикот е отсутен од настава.
Член 33
Секое задоцнување без оправдана причина е неоправдан изостанок. 
Член 34
         Се оправдува отсуство на ученик кој добил дозвола од одделенскиот раководител, предметен наставник, стручната служба или директор на училиште.

 Член 35
          Директорот на училиштето по писмено барање на родител/старател од оправдани причини може да му дозволи на ученикот подолго изостанување од наставата, но не подолго од 30 дена.

Член 36
Ако ученикот од било кои причини континуирано не ја следи редовната настава (една третина од фондот на наставни часови од одредени предмети),  а нема елементи за оценување, полага одделенски испит според предвидените предмети со наставниот план. Оправданоста за причините ја оценува Наставничкиот совет.

Член 37
 Раководителот на паралелката е должен однапред да го извести ученикот и неговиот родител или старател со Одлука на Наставничкиот совет дека ученикот ќе полага одделенски испит на годината по одделни наставни предмети или сите наставни предмети.
                                                        Член 38
За неоправдано изостанување на ученикот од наставата се изрекуваат следните педагошки мерки:

· 5 неоправдани изостаноци, , усна опомена

· 10 неоправдани изостаноци писмена опомена
· 15 неоправдани изостаноци, укор

· 20 неоправдани изостаноци, префрлување во друга паралелка

· 25 неоправдани изостаноци, намалено поведение

Член 39
  При  евидентирањето во графата забелешки во одделенскиот дневник може да биде наведена причината  за неоправданиот изостанок: заради  отсуство, нарушување на воспитно-образовниот процес, недисциплина, не носење и не користење на спортска опрема и слично. Во оваа графа може и да се пофали ученикот  поради одредени негови активности за кои наставникот смета дека треба да се истакнат на тој час.
Член 40

Со донесувањето на овој Интерен правилник за изрекување на Педагошки мерки ,видови пофалби и награди за учениците во ООУ„Страшо Пинџур“ село Мало  Коњари престанува да важи Правилникот број 02 – 88/1 од 19.05.2010 год.и Анекс на Правилникот број 02 – 87/2 од 22.04.2019 год.
Член 41

         Овој Правилник стапува во сила со денот на донесувањето.

                                                                             Директор

                                                                   ___________________

                                                                 / Ирена  Кироска /

